
   
30. april 2012                     UPA 2012/43 

ILUARSIISSUT
(Inatsisissatut siunnersuut 14. april 2012-imik ullulerneqarsimasoq taarserpaa)

(Pineqaatissiisarnermut aalajangersakkamik ilanngussisoqarpoq)

Uunga siunnersuut: Aalisarneq pillugu Inatsisartut inatsisaata 
allanngortinneqarneranik Inatsisartut inatsisaat nr. xx, uu. qqqq 2012-imeersoq.
(Sinerissamut qanittumi qaleralinniarnermi pisassiissutit pigineqarsinnaasut qummut 
killilerneqarnerat pillugu aalajangersakkamik nutaamik ilanngussineq)

§ 1

Inatsisartut inatsisaanni nr. 18-imi ulloq 31. oktober 1996-imeersumi, ilaatigut Inatsisartut 
inatsisaatigut nr. 15-ikkut ulloq 12. november 2001-imeersukkut, kingullermillu Inatsisartut 
inatsisaatigut nr. 8-kkut ulloq 22. november 2011-meersukkut allanngortinneqartumi, uku 
allanngortinneqassapput:

  1.  § 15-imi imm. 5-itut nutaatut ilanngunneqassaaq:
  ”Imm. 5.  Imm. 4 apeqqutaatinnagu ingerlatseqatigiiffiit inuilluunnit ataasiakkaat 
qaleralinniarnermi pisassiissutit ilaannik toqqaannartumik toqqaannanngitsumilluunniit 
pisinermikkut sinerissamut qanittumi aalisartunut pisassiissutigineqartunit tamarmiusunit 5 % 
qaangerlugit pisassiissutit ilaannik pigisaqalersinnaanngillat.”

  2.  § 33, imm. 1, nr. 1-imi ”§ 15-imi, imm. 2, 3 aamma 4-mik” ”§ 15-imi, imm. 2-5-inik”-
imut allanngortinneqassaaq.

§ 2

Inatsisartut inatsisaat ulloq 1. juli 2012 atuutilissaaq.

Namminersorlutik Oqartussat, ulloq uu. qqqq 2012.

Kuupik Kleist 

30. april 2012 UPA 2012/43 


ILUARSIISSUT
(Inatsisissatut siunnersuummut ulloq 14. april 2012 ullulerneqarsimasumut


nassuiaatit taarserpai)


(Inatsisissatut siunnersuummut iluarsiissummi pineqaatissiisarnermut aalajangersakkamik 
ilanngussisoqarpoq. Taamaattumik inatsimmut nassuiaatit annertusineqarput pineqaatissiisar-
nermut aalajangersakkamut nassuiaatit ilanngullugit)


Inatsisissatut siunnersuummut nassuiaatit


Nalinginnaasumik nassuiaatit


1. Aallaqqaasiut


Siunnersuuteqarnikkut siunertarineqarpoq sinerissamut qanittumi aalisariutit ilaasa qaleralin-
niartut aaqqissuussaanerisa naleqqussaavigineqarnissaanik qulakkeerinninnissaq.


Siunnersuutip nassataraa aalisarneq pillugu Inatsisartut inatsisaanni atuuttumi § 15-imi aala-
jangersakkamik nutaamik ilanngussineq, sinerissamut qanittumi qaleralinniarnermi inunnut 
ataasiakkaanut pisassiissutit tuniniarneqarsinnaasut atulersinneqarnerisa kingunerisaannik 
pisassiissutit qummut killissaanik atulersitsinissaq siunertaralugu.


Siunnersuuteqarnikkut sinerissamut qanittumi qaleralinniarnermi inunnut ataasiakkaanut 
pisassiissutinik tuniniarneqarsinnaasunik (IOK-nik) aaqqissuussineq ikorfartorneqarpoq, tun-
ngavilersuutigineqarlunilu aqutsiveqarfinni Upernavimmi, Uummannami Qeqertarsuullu 
Tunuani aaqqissuussinikkut ajornartorsiuteqarneq pissutigalugu ilaatigut aalisarnermi tassani 
aalisartut ilaasa isertitaasa appasingaatsiarnerannik kinguneqartumik. Siunnersuut aalisa-
gaqassutsip tatineqarsimaneranik oqilisaaviginninniarluni suliniutit Naalakkersuisunit na-
leqquttutut isigineqartut ilaatut aamma isigineqassaaq.


Siunnersuut IOK-mik aaqqissuussinermik atulersitsinermut ilagitillugu ilusilersorneqarsima-
voq, qaleralinniarnermik aqutsineq pillugu pilersaarut Aalisarnermut, Piniarnermut Nunaleri-
nermullu Naalakkersuisoqarfimmi suleqatigiissitaliap soqutigisallit susassaqartut suleqatiga-
lugit suliarisimasaa tunngavigalugu. Aqutsinissamik pilersaarut taanna suliniutinut erseqqis-
sunut Naalakkersuisut nunap immikkoortuinik ineriartortitsinermi periaasiannut (RUS-imut) 
aallartinneqareersumut ilaavoq.


2. Siunnersuummi immikkoortut pingaarnerit
Siunnersuut sinerissamut qanittumi qaleralinniarnermi inunnut ataasiakkaanut pisassiissutinik 
tuniniarneqarsinnaasunik aaqqissuussinermut Namminersorlutik Oqartussat akuersissutit 
pisassiissutillu pillugit nalunaarutaanut nr. 1, 2. februar 2012-imeersumut aamma Namminer-

sorlutik Oqartussat sinerissamut qanittumi qaleralinniarneq pillugu nalunaarutaat nr. 2, 2. fe-
bruar 2012-imut qanittumik attuumassuteqarpoq.


Nalunaarutit taakkua atuutilersinneqarnerisa nassataraat qaleralinnik pisassiissutinik pi-
gisa-qartut pisassiissutinik aalisariutit pineqartut atugassaannik inatsisinik unioqqutitsinatik 
nioqquteqarsinnaalernerat.


Naalakkersuisut tamatumunnga atatillugu isumaqarput aalisarnermi tassani pisassiissutit aalis-
artut pigisinnaasaasa qummut killissalerneqarnissaat pisariaqartoq.


Nalinginnaasumik ilisimaneqarpoq pisassiissutinit nammineq pigisanik niuerutigineqarsin-
naasunik aalisarnermi aalajangersimasumi atuutilersitsineq pisassiissutit pisinnaasaqarlu-
artunut katersuunneqarnissaannik kinguneqarsinnaasoq.


Siunnersuutip nassatarisaanik § 15 atuuttoq annertusineqassaaq, tamatumalu kingunerisaanik 
ingerlatseqatigiiffiit inuilluunniit ataasiakkaat sinerissamut qanittumi qaleralinniarnermi 
pisassiissutinik pisinikkut pisassiissutit 5 %-ii sinnerlugit pigisaqarsinnaanerat inerteqqutaas-
saaq.


Naalakkersuisut naliliipput taamaaliornikkut piginnittut pigisaasa aalisartunut amerla-
nerusu-nut siammarneqarnissaat qulakkeerneqassasoq, tamatumunngali peqatigitillugu aalis-
arnermi immikkoortunik aningaasaqarnikkut akilersinnaasunik pilersitsoqarsinnaanera qulak-
kiissallugu.


Ilanngunneqassaartaaq inatsisissatut siunnersuutikkut peqatigitillugu aalisarneq pillugu inat-
simmi § 33 imm. 1 atuuttoq iluarsineqassammat.


Aalisarneq pillugu Inatsisartut inatsisaanni atuuttumi pisassiissutinik killiliilluni aalajanger-
sakkanik unioqqutitsinerit allat (§ 15, imm. 3 aamma 4) § 33 imm. 1 nr. 1 naapertorlugu akili-
isitaanermik pineqaatissiissutaasinnaapput.


Siunnersuutigineqarpoq sinerissamut qanittummi raajarniarnermi pisassiissutinit pigineqarsin-
naasunik qummut killigititamik inatsisissatut siunnersuummi aalajangersakkamik (§ 15, imm. 
5) unioqqutitsineq taamatuttaaq akiliisitaanermik pineqaatissiissutaalersinnaassasoq.


3. Pisortanut aningaasatigut allaffissornikkullu kingunerisassai
Naatsorsuutigineqarpoq inatsisissatut siunnersuut akuerineqarpat tamanna siunissaq ungasin-
nerusoq eqqarsaatigalugu aalisartunut pineqartunut akuersissutit ikilinerannik nassataqassa-
soq.


Naalakkersuisoqarfiup nalilerpaa inatsisissatut siunnersuut pisortanut ajortumik kinguneqas-
sanngitsoq.

4. Inuussutissarsiornermut aningaasatigut allaffissornikkullu kingunerisassai
Naliliisoqarpoq allannguutissatut siunnersuut inuussutissarsiuteqartunut allaffissornermik an-
nertunerusumik nassataqassanngitsoq ajornerusumilluunniit kinguneqartitsinavianngitsoq.


Pisassiissutit 5 %-imik qummut killilerneqarnerisa pisassat 490 tons miss. annertoqatigaat, 
naalakkersuisoqarfiullu tulaanneqartartut kisitsisaatigineqartut naapertorlugit naatsorsuinerisi-
gut takutinneqarpoq, angallatilluunniit anginerit pisarisartagaat 300 tonsinit appasinnerusut. 
Taamaattumik pisassiissutit 5 %-imik qummut killilerneqarneri inuussutissarsiummik akiler-
sinnaasumik ingerlatsisinnaanissaq eqqarsaatigalugu naleqqulluartutut isigineqarpoq.


5. Avatangiisinut, pinngortitamut innuttaasullu peqqissusiannut kingunerisassai
Inatsisissatut siunnersuutip avatangiisinut, pinngortitamut innuttaasullu peqqissusiannut 
pitsaanngitsunik sunniuteqarnissaa ilimagineqanngilaq.


6. Innuttaasunut kingunerisassai
Naalakkersuisoqarfik naliliivoq inatsisissatut siunnersuut innuttaasunut allaffissornerunermik 
nassataqassanngitsoq.


Innuttaasunut aningaasatigut kingunerisassai immikkoortumi 4-mi saqqummiunneqarput.


7. Kingunerisassat pingaarutillit allat
Naatsorsuutigineqanngilaq inatsisissatut siunnersuut allanik pingaarutilinnik kinguneqartitsis-
sasoq.


8. Oqartussaasunut suliniaqatigiiffinnullu il.il. tusarniaaneq
Siunnersuut Nunanut Allanut Pisortaqarfimmut, Aatsitassanut Pisortaqarfimmut, Sulisoqar-
nermik Aningaasaqarnermillu Aqutsisoqarfimmut, Isumaginninnermut Naalakkersuisoqarfim-
mut, Peqqissutsimut Naalakkersuisoqarfimmut, Kultureqarnermut, Ilinniartitaanermut, Ilisi-
matusarnermut Ilageeqarnermullu Naalakkersuisoqarfimmut, Ineqarnermut, Attaveqarnermut 
Angallannermullu Naalakkersuisoqarfimmut, Akileraartarnermik Aqutsisoqarfimmut, Inuus-
sutissarsiornermut Suliffeqarnermullu Naalakkersuisoqarfimmut, Nunami Namminermi Pis-
sutsinut, Avatangiisinut Pinngortitamullu Naalakkersuisoqarfimmut, Kalaallit Nunaanni Aa-
lisarsinnaanermut Akuersissutinik Nakkutilliisoqarfimmut, Grønlands Kommandomut, Politi-
mestereqarfimmut, Pinngortitaleriffimmut, Sulisitsisut Peqatigiiffiannut, KNAPK-mut, SIK-i-
mut, NUSUKA-mut, KANUKOKA-mut, DG-Fishimut, Grønlandsbankenimut, Sparbank Ve-
stimut, Polar Seafoodimut Royal Greenlandimillu tusarniutigineqarpoq.


Tusarniaassummut akissuteqarput Kultureqarnermut, Ilinniartitaanermut, Ilisimatusarnermut 
Ilageeqarnermullu Naalakkersuisoqarfik, Inuussutissarsiornermut Suliffeqarnermullu Naalak-
kersuisoqarfik, Nunami Namminermi Pissutsinut, Avatangiisinut Pinngortitamullu Naalakker-
suisoqarfik, KNAPK, Sulisitsisut Peqatigiiffiat, Grønlandsbanken, Qeqqata Kommunia kiisa-
lu Qaasuitsup Kommunia.

Aallaqqaasiutigalugu ilisimatitsissutigineqassaaq tusarniaanernit akissutit tiguneqartut inatsi-
sip oqaasertaanik nassuiaatinilluunniit allanngortitsinissamut tunngavissaqartitsilinngimmata, 
KNAPK-p pisassiissutinik toqqaannanngitsumik toqqaannartumillu pigisaqarnermi Aalisar-
nermut, Piniarnermut Nunalerinermullu Ataatsimiititaliap inassutigisimasai pillugit oqaati-
gi-simasai eqqaassanngikkaanni.


Tusarniaavigineqartut akissutaat
KNAPK-p isumakulunnartoqartippaa pisassiissutit pigineqartut siunissami toqqaannartumik 
toqqaannanngitsunillu pigineqarnerat aallaavigalugu naatsorsorneqartarnissaanik Aalisarner-
mut, Piniarnermut Nunalerinermullu Ataatsimiititaliap inassuteqaataata naalakkersuisoqarfim-
mit malinneqarsimannginnera.


Tamatuma kingorna oqaaseqaatip taassuma oqariartuutitai inatsisissatut siunnersuummut naa-
lakkersuisoqarfimmit ilanngunneqarput.


Sulisitsisut Peqatigiiffiat isumaqarpoq pisassiissutit 5 %-imik qummut killilerneqarneri immi-
nut akilersinnaasumik aalisarsinnaanissamut naammanngitsoq. Sulisitsisut Peqatigiiffiata ta-
matuma saniatigut ujartorpaa umiatsiaararsornermit aalisariuteqalernermut ikaarsaariarnermi 
qanoq isilluni aqqissuussisoqarsinnaassanersoq.


Grønlandsbankenip oqaatigaa pisassanik killiliinissamik siunnersuut Naalakkersuisut patajaal-
lisaanissamik nutarterinissamillu suliniutaannut killiliisinnaasoq. Sulisitsisut Peqatigiiffiat as-
sigalugu aningaaserivik isumaqarpoq umiatsiaararsortut aalisaariutinut ikaarsaariartinnissaa-
nut aaqqissuussisinnaanissat eqqarsaatigineqartariaqartuttaaq.


Sulisitsisut Peqatigiiffiat aamma Grønlandsbanken assigalugit Inuussutissarsiornermut Sulif-
feqarnermullu Naalakkersuisoqarfik isumaqarpoq pisassiissutit 5 %-imik qummut killiler-
neqarnera appasippallaartoq.


Qaasuitsup Kommuniata tusarniaanermi piffissaliunneqartup sivisunerusariaqarnera oqari-
artuutigaa, Kommunimi isumaqarmat tusarniaanermi akissutit sap.ak. sisamat ingerlanerani 
akineqartussanngortinneqarnerat sivikippallaartoq.


Tusarniaanermi akissutit sinnerini inatsisissatut siunnersuutip imarisai oqaaseqarfigineqan-n-
gillat. Tusarniaanermit akissutit ilanngunneqartut innersuussutigineqarputtaaq.

Aalajangersakkat ataasiakkaanut nassuiaatit


§ 1-imut
Nr. 1-imut


Inatsit sinerissap qanittuani qaleralinniarnermi angallatinut 6 meterinit anginerusunut atuup-
poq. Siunnersuutip kingunerisaanik sinerissap qanittuani qaleralinniarnermi pisassiissutit tuni-
niarneqarsinnaasut tamarmiusut 5 %-ii annertunerpaamik pigineqarsinnaapput.


Raajarniarnermi periusigineqartunit allaaneraluni sinerissap qanittuani qaleralinniarnermi 
pisassiissutit pigineqartut toqqaannanngitsumik toqaannartumillu pigineqartutut naatsor-sor-
neqartassapput.


Aalajangersakkap taassuma atorneratigut, tamatuma kingunerissavaa siunissamik isigisumik 
pisassiissutinik pigisaqartoqartalissammat ingerlatseqatigiiffiit inuilluunniit ataasiakkaat i-n-
gerlatseqatigiiffiup pisassiissutinik piginneqataassutaanik imaluunniit pineqartup piginneqata-
assutaanik piginneqataassutiviit tunniunneqartalerneratigut, tassani ingerlatseqatigiiffik inuil-
luunniit ataasiakkaat piginneqataassummik taamak ittumik piffimmi ataatsimi aaqqiivigi-
neqartussami peqartillugit, assersuut 1 takujuk. Pissusiviusulli aallaavigalugit ingerlatseqa-ti-
giiffik inuilluunniit ataasiakkaat ingerlatseqatigiiffimmut allamut tunngatillugu aalajangersi-
marpaluttumik sunniuteqartalerpata, ingerlatseqatigiiffiup allap pisassiissutaatai inummut pi-
ginnittuusumut ingerlatseqatigiiffiulluunniit piginneqataassutaataannut ilanngunneqassapput, 
assersuut 2 takujuk.


Assersuut 1: Ingerlatseqatigiiffik, inuilluunniit ataasiakkaat, AA imartani aqutsiviusumi pisas-
siissutinik pigisaqartillugit, kiisalu ingerlatseqatigiiffimmik BB-mik 25 %-mik piginneqataal-
luni, kisiannili AA ingerlatseqatigiiffimmi BB-mi imartami aqutsiviusumi tassanerpiaq 10 %-
imik pisassiissutinik pigisaqartumi, naammattumik aalajangiisinnaassuseqanngippat, AA-p pi-
ginneqataassutai aammalu AA-p BB-ip pisassiissutinit pigisaanit (2,5 %-iusunit) piginneqata-
assutai tamakkerlutik killiliussat aalajangersarneqarsimasut sippussanngilaat.


Assersuut 2: Ingerlatseqatigiiffik, inuilluunniit ataasiakkaat, AA piffimmi aaqqiiffigineqartus-
sami pisassiissutinik pigisaqartillugit, kiisalu igerlatseqatigiiffimmik BB-mik 25 %-mik pigin-
neqataalluni, kisiannili AA ingerlatseqatigiiffimmi BB-mi imartami aqutsiviusumi tassanerpi-
aq 10 %-imik pisassiissutinik pigisaqartumi, naammattumik aalajangiisinnaassuseqarluni, 
AA-p piginneqataassutai aammalu AA-p BB-ip pisassiissutaataanik (10 %-inik) piginne-qata-
assutai tamakkerlutik killiussat aalajangersarneqarsimasut sippussanngilaat.


Ingerlatseqatigiiffik inuilluunniit ataasiakkaat ingerlatseqatigiiffimmut allamut tunngatillugu 
aalajangiisuusumik inissisimanersut apeqqummut tunngatillugu misissorneqarsinnaavoq i-n-
gerlatseqatigiiffik inuilluunniit ataasiakkaat:

1) aktiaateqarluni imalunniit piginneqataassuteqarluni ingerlatseqatigiiffimmi allami 
amerlanerussuteqartutut taaseqataasinnaassuseqarnersut,


2) ingerlatseqatigiiffimmi piginneqataassuteqarnersut ingerlatseqatigiiffimmi siulersuisu-
nik, piginneqataassuteqarluniluunniit ingerlatseqatigiiffik siulersuisoqanngippat qul-
lersaqarfianik, amerlanerussuteqartunik toqqaasinnaatitaallutillu tunuartitsisinnaati-
taallutik,


3) ingerlatseqatigiiffimmi piginneqataassuteqarnersut maleruagassat allatigulluunniit i-n-
gerlatseqatigiiffimmik isumaqatigiissuteqarsimaneq tunngavigalugit ingerlatseqati-gi-
iffimmi aalajangiisuusumik sunniuteqarsinnaatitaallutik,


4) ingerlatseqatigiiffimmi piginneqataassuteqarnersut ingerlatseqatigiiffimmilu pigin-
ne-qataassuteqartunik allanik isumaqatigiissuteqarsimaneq tunngavigalugu ingerlat-
seqati-giiffimmi amerlanerussuteqartutut taaseqataasinnaassuseqarnersut, imaluunniit


5) ingerlatseqatigiiffimmi piginneqataassutinik pigisaqarnersut tassuunalu ingerlatseqati-
giiffimmut aalajangiisuusunik inissimalersimanersut.


Aalajangersagaq taanna malillugu aalajangiisuusumik aamma inissisimasoqarsinnaavoq piler-
suisunit isumaqatigiissutit, taarsigassarsinermi isumaqatigiissutit isumaqatigiissutilluunniit al-
lat pineqartunik pinngitsuuisinnaajunnaarsitsisut allat aqqutigalugit.


Aalajangersagaq atorneqartillugu ingerlatsiviup takoqqaassavai pineqartup pisassiissutinit pi-
ginneqataassutai assersuummi 1-imi saqqummiunneqartutut, tassuunakkut misissorniarlugu 
ingerlatseqatigiiffik inuilluunniit ataasiakkaat pisassiissutinit qummut killissarititanik malin-
ninnersut. Paasinarsippalli pisassiissutit pigineqartut eqqarsaatigalugit aalajangiisinnaalluni 
inissisimasoqartoq ingerlatsiviup naatsorsueriaaseq assersuut 2-mi atorneqartoq atussavaa mi-
sissorniarlugu ingerlatseqatigiiffik inuilluunniit ataasiakkaat pisassiissutinut killissarititaasut 
iluanniinnersut.


Nr. 2-mut


§ 15 imm. 3 4-milu atuuttumi aalajangersakkat, avataasiorluni raajarniarnermi taamatullu 
aamma sinerissamut qanittumi raajarniarnermi pisassiissutinit pigineqarsinnaasunut killiliivi-
usut, § 33 imm. 1 atuuttoq malillugu pineqaatissiisarnermut aalajangersakkamut ilaatinneqar-
put. Taamaalilluni pissusissamisoortutut isigineqarpoq aalajangersagaq sinerissamut qanittu-
mi qaleralinniarnermi pisassiissutinit pigineqarsinnaasunik killiliinermut tunngasoq taamatut-
taaq § 33 imm. 1-imut ilaatinneqassappat, taamaalilluni taassuminnga unioqqutitsinerit aam-
ma pineqaatissiissutaasussanngorlugit.


§ 2-mut


Inatsisartut inatsisaata ulloq 1. juli 2012 atuutilernissaa siunnersuutigineqarpoq.

